
CYFARFOD Pwyllgor Ymgynghorol Harbwr Aberdyfi
DYDDIAD 17 Hydref 2023

TEITL Adroddiad yr Harbwrfeistr

AWDUR W. Stockford. Harbwrfeistr Aberdyfi

Materion Mordwyo

Mae'r sianel fordwyo i harbwr Aberdyfi wedi bod yn cael ei monitro gan staff yr
harbwr dros yr haf. Mae'r sianel yn dal i fod yn ddeinamig ei natur, sy'n golygu bod
rhaid i staff yr harbwr gynnal arolygon rheolaidd ar yr afon i bennu i ba raddau mae'r
banciau tywod yn symud.

Bydd staff yr Harbwr yn parhau i fonitro cwrs y sianel ac yn gofyn i gael symud y
cymhorthion mordwyo pan fo angen, er mwyn sicrhau eu bod yn darparu'r llwybr
mwyaf diogel i mewn ac allan o'r harbwr.

Mae'r Gwasanaeth yn cynghori bod yr holl farciau mordwyo angenrheidiol yn eu lle
cywir ar hyn o bryd, ac nid oes unrhyw Hysbysiad i Forwyr mewn grym amy tro.

Disgwylir y bydd archwiliad blynyddol o'r cymhorthion mordwyo ar y ffordd i Harbwr
Aberdyfi yn cael ei wneud gan yr Awdurdod Goleudai Cyffredinol, Trinity House, ar 11
Hydref 2023. Bydd y Gwasanaeth yn rhoi gwybod i'r Pwyllgor am y canlyniad unwaith
y bydd yr adroddiad wedi cyrraedd.

Hoffai'r Gwasanaeth atgoffa morwyr o'r angen i fordwyo'r sianel 1.5 awr naill ochr i'r
penllanw wrth fordwyo cwch sydd &'i dyfnder yn y dwr yn fwy na 1.5 metr.

Rydym hefyd yn atgoffa morwyr y dylid cysylltu & swyddfa'r harbwr cyn dod i mewn
neu adael yr harbwr, i dderbyn y wybodaeth ddiweddaraf am y tywydd a mordwyo.
Bydd newidiadau i unrhyw gymhorthion mordwyo yn cael eu cylchredeg drwy
Hysbysiad Lleol i Forwyr.

Materion Gweithredol

Mae'r gwaith o adeiladu'r glan cei newydd yn yr harbwr fwy neu lai wedi'i gwblhau,
dim ond ychydig o waith adferol sydd ar 6l i'w wneud bellach. Mae hyn yn cynnwys
darparu cyflenwad trydanol i gamlath (davit) ar ochr ddwyreiniol y cei, er budd y
pysgotwyr lleol, a gwarchod wyneb a chornel ddwyreiniol wal y cei drwy fendering.

Bydd pér o giatiau hefyd yn cael eu gosod ar draws y fynedfa i lanfa'r harbwr, i wella
diogelwch y cyhoedd, pan fydd gwaith pysgota yn digwydd yn y lleoliad hwnnw.

Er gwaethaf y tywydd gwael, mae symudiadau'r cychod yn yr harbwr wedi parhau
drwy'r haf, gyda chychod sy'n ymweld yn defnyddio angorfeydd yr ymwelwyr sydd o
fewn yr aber.

Yn anffodus fodd bynnag, ar ddechrau'r cyfnod prysur, bu rhaid i'r Gwasanaeth ddelio
a digwyddiad ar yr aber oedd yn ymwneud & thri bad dwr personol a chwch pwer. Mae
ymchwiliad ar y cyd & Heddlu Gogledd Cymru i amgylchiadau'r digwyddiad yn parhau,

mewn perthynas a throseddau posib a ddatgelwyd o dan y ddeddfwriaeth a ddaeth i
rym yn ddiweddar, y Merchant Shipping (Watercraft) Order 2023.

Mae cyflwr strwythurol adeilad swyddfa'r harbwr yn parhau i beri pryder. Fel yr
adroddwyd yn flaenorol, mae adran Eiddo'r Cyngor yn ymwybodol o'r mater. Ar hyn
o bryd mae'r Gwasanaeth yn edrych ar ail-leoli staff yr harbwr i eiddo dros dro fel
mesur interim, hyd nes y gwneir penderfyniad ar ddyfodol yr adeilad.

Cynnal a Chadw

Cyn dechrau cyfnod yr haf fe wnaed gwaith cynnal a chadw ar angorfeydd yr
ymwelwyr, a darparwyd offer newydd ar gyfer yr angorfeydd. Bu contractwr
angorfeydd lleol wedyn yn gosod yr angorfeydd ar gost net o £260.00 ir
Gwasanaeth.

Fe wnaed gwaith cynnal a chadw ar injans cwch patrolio Powercat yr harbwr cyn
dechrau’r tymor prysur. Cafodd y gwaith hwn ei wneud gan gwmni lleol o Wynedd
ar gost net 0 £1143.53 i'r Gwasanaeth.

Mae'r cwch yn parhau i berfformio'n effeithlon, a chynhelir archwiliadau blynyddol
ar y cwch er mwyn sicrhau ei bod yn cydymffurfio & gofynion morio'r Asiantaeth
Morwrol a Gwylwyr y Glannau, yng nghyswllt safonau adeiladwaith a chyfarpar y
cwch.

Drwy gydol cyfnod yr haf, mae staff wedi parhau i fonitro a chynnal a chadw'r
cymhorthion mordwyo yn y sianel fordwyo, gan dderbyn cymorth pan oedd angen
gan gontractwr angorfeydd lleol.

Mae staff yr Harbwr wedi cychwyn gwaith cynnal a chadw ar y meinciau eistedd
sydd ar ffrynt yr harbwr. Bydd y gwaith yn parhau dros y gaeaf.

Mae'r Gwasanaeth yn ddiolchgar am ymdrechion rhanddeiliaid lleol wrth dreialu
cyfarpar i gael gwared ar gasgliad mawr o dywod oedd wedi hel ar y llithrfa sydd
gerllaw Clwb Hwylio Dyfi a gorsaf y Bad Achub. Mae'r broses yn parhau a bydd o
bosib yn cael ei hadolygu.

Mae'r Gwasanaeth dal yn gobeithio y gellir darparu gwasanaethau trydan a dwr yng
Nghompownd yr harbwr, i gynorthwyo pysgotwyr lleol gyda'u gwaith pysgota. Mae'r
Gwasanaeth yn gwerthfawrogi'r ymdrechion gan aelodau'r Grwp Gweithredu Lleol
ar Bysgodfeydd (FLAG) wrth geisio sicrhau cyllid ar gyfer y cynllun.

Mae carcasau anifeiliaid sy'n golchi i'r lan ar y blaendraeth yn parhau i olygu sawl
diwrnod o waith ymatebol gan staff yr harbwr, wrth gasglu a chael gwared ar yr
anifeiliaid dan sylw. Mae'r Gwasanaeth yn gofyn i bobl roi gwybod cyn gynted &
phosib os gwelant garcas, fel bod modd cymryd y camau angenrheidiol ar unwaith.

Digwyddiadau

Cynhaliwyd y digwyddiadau a ganlyn yn yr harbwr yn ystod yr haf;

Digwyddiadau nofio

Digwyddiadau hwylio a gynhaliwyd gan Glwb Hwylio Dyfi
Digwyddiad hwylio cenedlaethol y Noble Marine Allen RS 3000
Dyfi Fest

Dymuna'r Gwasanaeth gynghori trefnwyr digwyddiadau yn eiddo'r harbwr yn vy
dyfodol y dylid darparu'r wybodaeth berthnasol am y digwyddiad ar y cyfle cyntaf.
Bydd hyn yn helpu'r Gwasanaeth i benderfynu a ddylid eu hawdurdodi, ynghyd a'r
prosesau gweinyddol a staffio.



